
zelatan 
Bada garaia, bai 

Franco hil zenez geroztik, 14 urte 
beteko dira aurki. Frankismoa, ofiziala 
bederen, aspaldiko kontua bihurtu da, 
eta euskararen aldeko borrokan tresna 
berriak ditugu. 

Nazio-hizkuntzaren aldeko mogi-
mendua, bestalde, abiaturik eta indar-
turik zegoen ordurako. 1981-ko Egube-
rritarako, adibidez, 5.385 pertsonak 
zeukaten lorturik D-titulua (alegia, or-
duko gaitasun agiria). Ongi idatzi dut, 
bai: bost milak. 

Geroztik HABE sortu zen, hamaika 
euskal akademia indartsu antolatu zen. 
Euskal Telebista sortu zen, eta euskal 
irratiak ugaldu egin ziren. 

Pizkundea populu-mogimendu bi-
hurtu zen, zifra hauetan ikus daite-
keenez (1983-1984): 

AEK-rekin ikasten ari: 27.218 per-
tsona. 

HABE-rekin: 4.180 pertsona. 
Ikasleku pribatutan: 14.432 per-

tsona. 
Iaz, bestalde, 800 liburu agertu dira 

euskaraz. 
Non dira, beraz, erdaldun politikari 

"abertzaleak"? 
Makina batek ikasi du ingelesez, 

beste makina batek frantsesez, beste 
pila batek ekonomia, elektronika, obs-
tetrizia, eta beste. Jakina, askok lortu 
du kargu publikorik. 

Euskaraz ikasi, ordea, zertarako? 
"En erders, por favor". Espainiako 
hizkuntza inperiala behin eta berriz in-
posatu, eta kitto. "Lengua nacional 
vasca"?... "Chanfainas". 

Euskaraz bizi nahi dugu askok. 
Baina Euskadiren izenean oztopatzen 
zaigu behin eta berriz. Politikari 
"abertzaleen" inguruan ere bai mai-
zegi. 

Neure txalorik beroena eta bihozko-
rrena, beraz. EHE-ko borrokakide au-
sart eta nekagaitzei. 

Ados nauzue, erabat. 
Bada garaia, bai! 

